
Doa-doa Pilihan

Doa Selamat

Segala pujian bagi Allah, Tuhan semesta 
alam. Selawat dan salam kepada junjungan  
Rasul dan kepada keluarganya dan para 
sahabat sekalian. Ya Allah  kami mohon 
penjagaanMu terhadap agama kami, iman 
kami, jiwa raga kami, harta benda kami, 
isteri kami, anak pinak kami dan segala 
sesuatu yang Engkau kurniakan kepada 
kami. Ya Allah, jadikanlah kami dan mereka 
berada dalam pemeliharaan, keamanan, 
perdampingan dan perlindunganMu   dari   
semua  syaitan  yang  jahat, 
si sombong yang bongkak, pandangan yang 
jahat, orang yang zalim dan dari kejahatan 
setiap yang membuat angkara kejahatan. 
Sesungguhnya Engkau  maha berkuasa atas 
tiap-tiap sesuatu. Ya Allah, indahkanlah 
kami dengan kesihatan dan keselamatan, 
jadikanlah kami benar-benar orang yang 
bertaqwa, dan beristiqamah, hindarkan kami 
dari segala yang mengundang penyesalan 
baik di masa kini atau di masa akan datang, 
sesungguhnya Engkau Maha Mendengar 
doa (hambaMu). 

Doa Selamat

Ya Allah, ampunkanlah dosa kami dan ibu 
bapa kami, saudara mara kami, 
kekasih-kekasih kami dan orang yang 
kasihkan kami demi keranaMu, orang yang 
berbuat baik kepada kami, orang yang kami 
mempunyai tanggungjawab terhadapnya 
dan seluruh orang Islam dan orang mukmin 
lelaki dan perempuan, dengan rahmatMu 
wahai yang paling mengasihi antara yang 
mengasihani. Ya Allah, cucurilah 
kesejahteraan ke atas sebaik-baik 
makhlukMu Muhammad S.A.W dan ahli 
keluarganya serta para sahabatnya sekalian. 
Segala puji hanya bagi Allah Tuhan 
semesta alam

Doa Nabi Yunus ‘A.S

Al-Anbiya’ : 87

Tidak ada Tuhan kecuali Engkau Maha 
Suci. Engkau Aku mengaku bahawa aku 
adalah orang yang zalim.

(Doa Nabi Yunus ‘A.S.)

Doa Naik Kenderaan

Doa Memulakan Perjalanan

Doa Memulakan Perjalanan

Allah Maha Besar (3x). 
Maha Suci Tuhan yang telah memudahkan 
kenderaan ini untuk kami, sedang kami 
sebelum itu tidak terdaya menguasainya. 
Dan sesungguhnya kami akan kembali 
kepada Tuhan kami (di hari Kiamat).  Ya 
Allah! Sesungguhnya kami memohon 
kebaikan dan taqwa dalam pemergian 
ini, kami mohon perbuatan yang Engkau 
redhai. Ya Allah! Permudahlah perjalanan 
kami ini, dan dekatkan jaraknya bagi 
kami. Ya Allah! Engkaulah teman 
dalam perjalanan dan yang mengurusi 
keluarga(ku). Ya Allah! Sesungguhnya 
aku berlindung kepadaMu dari kelelahan 
dalam perjalanan, pemandangan yang 
menyedihkan dan perubahan yang tidak 
baik dalam harta dan keluarga.

Doa Naik Kenderaan

Segala puji bagi Allah yang telah 
memudahkan kenderaan ini untuk kami 
sedangkan kami sebelum ini tidak berdaya 
menguasainya, dan sesungguhnya kepada 
Tuhan kamilah, kami akan kembali

(3X)

Doa Akhir Tahun

Segala pujian bagi Allah Tuhan semesta 
alam. Selawat dan salam kepada junjungan  
Rasul dan kepada keluarganya dan para 
sahabat sekalian. Ya Allah, apa yang telah 
kami lakukan sepanjang tahun ini dari apa 
yang Engkau larang kami daripadanya, 
maka tidak sempat kami bertaubat darinya 
dan Engkau tidak meredhainya dan 
tidak Engkau melupainya dan Engkau 
berlemah lembut kepada kami walaupun 
Engkau berkuasa menyeksa kami, malah 
Engkau memberi peluang supaya kami 
bertaubat setelah kami melakukan maksiat 
kepada Engkau, maka sesungguhnya kami 
memohon keampunanMu, maka ampunilah 
kami. Apa yang kami lakukan padanya dari 
apa  yang Engkau redhainya dan Engkau 
telah menjanjikan kami ganjaran pahala 
keatasnya, maka kami memohon akan 
Dikau wahai Tuhan Yang Maha Mulia, 
yang mempunyai kebesaran dan kemuliaan, 
semoga Engkau menerima kami  dan 
janganlah Engkau memutuskan 

Doa Akhir Tahun

Hendaklah dibaca beberapa minit sebelum masuk waktu Maghrib 
(akhir waktu asar)

harapan kami dari kurniaMu wahai Tuhan 

Yang Mulia. Semoga Allah s.w.t mencucuri 

rahmat dan sejahtera kepada junjungan 

kami Nabi Muhammad, ahli keluarga dan 

sahabat-sahabat sekalian. Segala pujian 

bagi Allah, Tuhan sekalian alam.

Doa Awal Tahun
  

Segala pujian bagi Allah Tuhan semesta 
alam. Selawat dan salam kepada junjungan  
Rasul dan kepada keluarganya dan para 
sahabat sekalian.Ya Allah, Engkaulah 
Yang Kekal, Qadim lagi Azali dan di 
atas kelebihan Engkau Yang Besar dan 
kemurahanMu yang melimpah dan ini 
adalah tahun baru yang sesungguhnya 
telah mendatangi kami, kami memohon 
kepada Engkau pemeliharaan 
padanya daripada        syaitan yang 
direjam, pembantu-pembantunya dan 
tentera-tenteranya 

Doa Awal Tahun

Hendaklah dibaca selepas menyempurnakan fardhu Maghrib hari awal tahun Hijrah

dan kami memohon pertolongan dari nafsu 

yang banyak mendorong kepada kejahatan 

dan kami memohon kepadaMu untuk 

melakukan sebarang pekerjaan yang boleh 

mendekatkan diri kami kepadaMu. Ya 

Allah, Tuhan yang merubah segala keadaan, 

ubahlah keadaan kami kepada sebaik-baik 

keadaan dengan kekuasaan dan kurni-

aanMu, wahai Tuhan Yang Maha Pengasih 

lagi Maha Penyayang. Moga-moga Allah 

S.W.T mencucuri rahmat dan sejahtera 

kepada junjungan kami Nabi Muhammad, 

ahli keluarga dan sahabat-sahabat sekalian. 

Segala pujian bagi Allah, Tuhan sekalian 

alam. Semoga Allah menerima doa kita 

semua.

Al-Baqarah : 201

Ya Allah ya Tuhan kami! Berilah kami 
kebaikan di dunia dan kebaikan di akhirat, 
hindarkan kami dari seksaan neraka.

Doa Mohon Kebaikan

( )

Segala puji bagi Allah Tuhan semesta alam. 
Selawat dan salam  kepada junjungan kami 
Nabi Muhammad Rasul pilihan dan ahli 
keluarganya dan sahabat-sahabat baginda 
sekalian.
Ya Allah, ya Tuhan yang membangkitkan 
dan tidaklah ada seorang pun yang 
membangkitkan Engkau. Ya Tuhan yang 
memiliki kebesaran dan Maha Mulia, 
Tuhan Yang Maha Pemurah dan Pemberi 
Nikmat, Tidak ada Tuhan yang lain, 
melainkan Engkau yang menolong 
orang-orang yang memohon pertolongan 
dan Maha Pelindung orang-orang yang 
memohon perlindungan dan Tuhan yang 
memberi keamanan dari sekalian yang 
menakutkan.             
Ya Allah, andainya telah Engkau taqdirkan 
di sisi Mu  pada  azali, bahawa kami 
celaka, sedikit rezeki, terusir dan terhalang, 
maka kami mohon agar dipupuskan ( 
apa yan tersurat di azali itu ), dengan 
kemurahanMu. Ya Allah, kami bermohon 
Engkau tukar pada azali itu dari kecelakaan  
mahupun sedikit rezeki, juga yang lainnya 
agar ditukar ganti dengan ‘bahagia’ dengan 
mendapat rezeki yang akan dipergunakan 
kepada kebaikan. 

Doa Malam Nisfu Sya’banDoa Malam Nisfu Sya’ban

 - 92 -



Doa-doa Pilihan

 - 93 -

Sesungguhnya Engkau telah mengatakan 
sebagaimana yang tercantum dalam 
kata-kataMu yang hak, di dalam kitabMu 
yang  diturunkan atas lidah nabiMu yang 
diutus ( Al-Quran yang diturunkan kepada 
Muhammad ) iaitu firmanMu-  “Allah 
menghapuskan dan menetapkan apa yang 
Dia kehendaki. Dan disisiNya terdapat 
Ummul Kitab ( Lauh Mahfuz )”.  Ya 
Tuhan kami, dengan keagunganMu pada 
malam Nisfu Sya’ban yang mulia ini 
yang memisahkan tiap-tiap persoalan dan 
utusan yang tepat dan yang dipastikan, 
bahawa kami bermohon Ya Allah, agar 
Engkau singkirkan dari kami bala bencana, 
yang kami ketahui mahupun yang tidak 
kami ketahui, Engkaulah yang Maha 
Mengetahui, Sesungguhnya Engkau Maha 
Mulia dan Maha Pemurah. Moga-moga 
Allah mengurniakan kebahagiaan dan 
kesejahteraan atas junjungan kami 
Muhammad, keluarga dan para sahabat 
baginda sekaliannya, dan segala puji adalah 
bagi Allah, Tuhan sekalian alam.

Doa Angin Ahmar

Doa Angin Ahmar

Dan denganNya kami memohon 
pertolongan, dan dengan Allah, dan dari 
Allah, dan kepada Allah, dan segala pujian 
tertentu bagi Allah, dan tiada Tuhan 
melainkan Allah, dan Allah Maha Besar, 
yang Maha Mulia dan Maha Agung, yang 
aku takut dan bimbang terhadapNya. Allah 
Maha Besar dengan segala kebesaranNya, 
segala pujian tertentu bagi Allah, 
sebanyak-banyak pujian. Dan Maha Suci 
Allah pagi-pagi dan petang-petang. Dengan 
nama Allah yang menyembuhkan, dengan 
nama Allah yang mencukupkan, dan 
dengan nama Allah yang menyihatkan, 
dengan nama Allah yang dengan namaNya 
tiada memberi mudharat sesuatu apa jua di 
bumi dan di atas langit, dan Dia Maha 
Mendengar lagi Maha Mengetahui. Dan 
Kami turunkan sebahagian dari Al-Quran 
yang menjadi penawar dan rahmat untuk 
orang-orang yang beriman. 
Ya Allah, aku yang menjampi dan Engkau 
yang menyembuhkan. Aku berlindung 
denganMu daripada kejahatan yang telah 
Engkau takdirkan. Allah Maha Besar, Allah 
Maha Besar, Allah Maha Besar. Aku 
berlindung 

dengan Allah, Tuhanku dan Penciptaku, 
Pembentukku dan Pencipta rupa bentukku 
dan Pemberi Rezeki sekalian manusia. Aku 
berlindung dengan Allah daripada sekalian 
kebinasaan, dan segala maksiat, bala 
bencana, penyakit dan segala kesakitan, 
kemalasan, kemunduran dan kebinasaan. Ya 
Allah, lindungilah penanggung (pengguna) 
suratku ini dengan namaMu yang Maha 
Mulia dan Maha Agung, dan sifat-sifatMu 
yang sempurna, wahai Yang Mempunyai 
Kebesaran dan Kekayaan. Wahai Tuhan 
yang memiliki kerajaan dan alam malakut, 
wahai Tuhan yang memiliki keagungan dan 
kegagahan. Maha Suci Engkau, alangkah 
besarnya Engkau wahai pencipta segala 
langit dan bumi. Wahai Tuhan tempat 
berlindung mereka yang menyesal (akan 
dosa-dosa mereka), wahai Tuhan yang Maha 
Pengasih terhadap orang-orang miskin, 
wahai Tuhan pemilik kebesaran dan 
kekuasaan, wahai Tuhan yang mempunyai 
belas kasihan dan memberi kebajikan dan 
Ihsan, wahai Tuhan yang banyak kasih 
sayang, wahai Tuhan yang banyak memberi, 
wahai Tuhan yang Maha Gagah dan tiada 
sesiapapun yang mampu mengalahkanNya, 
wahai Yang Melindungi dan Dia tidak 
memerlukan perlindungan,

aku berlindung denganMu dari azab ke atas 
badan dan kesempitan, dan aku berlindung 
denganMu dari penyakit Angin Ahmar dan 
penyakit yang besar yang menimpa ke atas 
diri dan roh, darah dan daging, tulang dan 
kulit, urat dan urat saraf.
Maha Suci Engkau, yang apabila Engkau 
menghendaki sesuatu maka Engkau 
hanya mengatakan “Jadilah! Maka 
jadilah ia”. Allah Maha Besar, Allah 
Maha Besar, Allah Maha Besar. Wahai 
Tuhan yang menjadikan, wahai Tuhan 
yang membuat kebajikan, wahai Tuhan 
yang memberi pertolongan, wahai Tuhan 
yang Maha Gagah, wahai Tuhan yang 
Maha Adil, wahai Tuhan yang Berdiri 
dengan Keadilan, wahai Tuhan yang 
mendengar tangisan orang-orang yang 
meminta pertolongan. Wahai Tuhan 
yang memulakan (dari tiada kepada 
ada), wahai Tuhan yang mengembalikan, 
wahai Tuhan yang menolak, wahai Tuhan 
yang mencukupkan. Wahai Tuhan yang 
menyembuhkan, wahai Tuhan yang 
meng’afiatkan, wahai Tuhan yang memberi 
pertolongan terhadap orang yang memohon 
pertolongan, wahai Tuhan yang menerima 
kesyukuran, wahai Tuhan yang banyak 
memberi balasan atas kesyukuran, wahai 
Tuhan yang Maha Kasih Sayang, wahai 
Tuhan yang Maha Belas Kasihan, wahai 
Tuhan yang memberi pertolongan, wahai 
Tuhan yang Maha Berkuasa, wahai Tuhan 
yang Maha Gagah, wahai Tuhan yang 
Maha Berkuasa, wahai Tuhan yang Maha 
Agung, wahai Tuhan yang mendahulukan, 
wahai Tuhan yang mengkemudiankan, 
wahai Tuhan yang hidup, wahai Tuhan 
yang berdiri dengan sendiriNya, yang 
membalas mereka yang jujur dengan 
balasan

ke atas tiap-tiap diri dengan apa yang 
mereka usahakan, wahai Tuhan yang 
memerintahku, wahai Tuhanku yang 
memiliki aku, wahai Tuhan yang memberi 
perlindungan.
wahai yang Maha Mengetahui sesuatu yang 
kami sembunyikan dan kami dedahkan, 
wahai Hakim yang menjatuhkan hukuman, 
wahai Tuhan yang memerintah sekalian 
orang-orang yang beriman, wahai Tuhan 
pembantu orang-orang yang dhaif dan 
miskin, wahai Tuhan yang Mencukupi 
keperluan orang-orang yang bertawakkal,
Wahai Tuhan yang mendatangkan malam 
ke atas siang dan siang ke atas malam, 
wahai Tuhan yang Gagah (mengalahkan) 
setiap syaitan yang sangat durhaka, wahai 
Tuhan yang mengalahkan setiap orang 
yang sombong lagi degil, wahai Tuhan 
sebaik-baik Pemerintah, wahai Tuhan 
yang sebaik-baik memberi pertolongan, 
wahai Tuhan yang memberi rezeki 
kanak-kanak yang kecil, wahai Tuhan 
yang Maha Pengasih terhadap orang tua 
(yang sangat tua), wahai Tuhan yang 
memerintah orang-orang yang beriman, 
wahai Tuhan bagi orang-orang yang 
dahulu dan orang-orang yang kemudian, 
wahai Tuhan yang pengasih kepada 
orang-orang yang bertaubat, wahai Tuhan 
yang Maha Pengasih dari kalangan yang 
mengasihi. Wahai Tuhan sebaik-baik 
pengampun dari yang mengampuni, wahai 
Tuhan sebaik-baik pewaris, wahai Tuhan 
sebaik-baik Pemberi Keputusan, 



Doa-doa Pilihan

 - 98 -

wahai Tuhan yang memerintah pada Hari 
Pembalasan.
Ya Allah, hanya Engkaulah yang aku 
sembah dan hanya kepada Engkaulah aku 
memohon pertolongan. Dan kepadaMu aku 
bertawakkal. Dan kepadaMu aku gemar 
dengan apa yang ada di sisiMu. KepadaMu 
aku berharap dan hanya Engkau yang aku 
takuti. Ya Allah, peliharalah aku dari segala 
kepayahan hidup dan penyakit-penyakit 
dan segala kesakitaan dan kesusahan dan 
darah hitam.
Ya Allah, peliharalah aku dari penyakit 
yang merbahaya dan dari penyakit Angin 
Ahmar dan penyakit darah kuning, dan 
segala kebinasaan dan segala maksiat dan 
pengsan, dan kerungsingan dan kesedihan 
dan dukacita dan dari di penjara. Ya Allah, 
peliharalah aku dari kejahatan binatang 
buas, dan binatang yang melata, serta 
permusuhan (benci membenci) orang 
awam, dan dari kekalahan dan kejahatan 
syaitan, dan raja, kemarau, kemahalan 
barang keperluan, dan gempabumi, dan 
bala bencana, dan keruntuhan bangunan, 
dan serangan musuh. Ya Allah, peliharalah 
aku dari kejahatan orang-orang yang jahat 

dan tipudaya orang-orang yang melampau, 
dan dari sesuatu yang silih berganti atasnya 
oleh malam dan siang melainkan yang 
datang itu adalah dengan baik, wahai Tuhan 
yang Maha Pengasih lagi Maha Penyayang.
Aku berlindung dengan Engkau dari 
kejahatan setiap kejadian yang Engkaulah 
pemegang ubun-ubunnya, sesungguhnya 
Tuhanku di atas jalan yang tegak dan lurus. 
Engkau ialah Tuhanku dan di atas Engkau 
jua aku bertawakkal, dan Engkaulah yang 
Mencukupkan aku, dan sebaik-baik yang 
Mewakili, sebaik-baik Pemerintah dan 
sebaik-baik yang Memberi Pertolongan. 
Dan tiada daya upaya bagiku melainkan 
dengan Allah yang Maha Tinggi lagi Maha 
Agung.
Dan cukuplah kami oleh Allah, dan 
sebaik-baik yang mewakili sebagai 
Pemerintah dan Engkau sebaik-baik 
pemberi pertolongan. Allah yang 
mencukupkan, Allah yang menyembuhkan, 
Allah yang memberi a’fiat. Dan ucap 
selawat oleh Allah ke atas penghulu kami 
Nabi Muhammad dan ke atas keluarga dan 
sahabat-sahabatnya, selamat sejahtera, dan 
segala pujian bagi Allah Tuhan Pemerintah 
Seluruh Alam. 



Doa-doa Pilihan

 - 100 -

Doa Hindari Gangguan Syaitan

Doa Hindari Gangguan Syaitan

Aku berlindung dengan kalimat-kalimat 
Allah yang sempurna, yang tidak akan 
ditembusi oleh orang baik dan orang 
durhaka, dari (apa juga) kejahatan yang 
diciptakan dan dijadikanNya, dari 
kejahatan yang turun dari langit dan yang 
naik menujunya, dari kejahatan yang 
tumbuh di bumi dan yang keluar 
daripadanya, dari kejahatan fitnah-fitnah 
malam dan siang, serta dari 
kejahatan-kejahatan yang datang (di waktu 
malam) kecuali dengan tujuan baik, wahai 
Tuhan Yang Maha Pengasih

Ali ‘Imran : 16

Ya Allah kami sudah beriman kepadaMu, 
Ampunilah kami. Hindarkanlah kami siksa 
neraka. 

Doa Mohon Keampunan dan Keselamatan

